
Pali-uni patungolta

Qabas is tupa tu na pa-is-avdengaz in a asa tu una-u-un amin a kopa ka
tes-aan siin i katutuszang, paag pu-un, asa ka tastulumag tu mapaqusilqusil
munne-an ta munanau, na heza tu nait talsipatun a na tudiip in minsuma
amin a, na tudiip in magtu kitngaa mapa-is-av. Lopa ko kis na mapa-is-av a,
magqtu in lusga mapatungolta taqu tu na tudiip a, maqtu nenka sanasinpatupa
tu gani-an minsuma amin a magtu in kitngaa mapa-is-av, tuza tu masihal in
lopa ko, maqgtu in matikhivtikhiv, ni-i in tupa tu na pandaan ang, magtu in
pantusbuttusbut, uka in i pendazu-an. Uka-an ang saam ispatungaqolta,
lusga sisimul takitan-aa mapatungolta ka maz-av in kadadauk sisimul,
mapatupa saam tastulumag tu magasmavang munguma kasui ka, ma-aqg is
san minaqtung in na issiza ka na mabaliv amin saam ispatungagolta, uu ka,
na ni-i in mapinkena tan-aa sisimul i ispatungagolta. Kopa in zami ka ni-i
ang siniza ispatungacolta, mopa tuza tu kama-uka-an saam a mavai ka
sinina-ima, na siza saam tutupa ki ispatungagolta.

Tuza tu masihal in tu heza in a ispatungaqolta, al tupa tu ma-ag, maqtu
in lusga maku-uni ki ispatungagolta tagu, ma-aq is heza ka kadimanun tu

galinga na asa kavava-an istagu ka, maqtu maku-uni ki ispatungaqolta tupa.

Al tupa tu uka galinga ka na isbazbaz a, maqtu kis minkelas lagbing in,
lusga tinsuu patungolta masvangdu tu migqumisang, ma-ag a antala Ki
Ispatungagolta ka manahip amin antala ki issuu tu sinpatungolta.

Ma-ag is heza ka mihalang a lusga patungolta ki mindadangaz tu bunun
a, minsuma ka mindadangaz tu bunun patundaza ki mihalang tu bunun ta
haan lehle masatu punhaan mapa-i-iu ta mapa-iu. Amin is heza ka na tos-
uvaz-az a maqtu amin lusga patungolta ki mindadangaz ta pasatu binano-az
punhaan patos-u-uvaz-az ta patos-uvaz-az, tuza tu masihal in i lusga in
patungolta, magtu in mahulhulezak a sinkuzakuza.

Ma-ag gabas is na asa tantungu haan pakasvala-an nait kattutuszang a,
ni-i tu maqgtu tuhanus taqu tu na tudiip mun-ita tantungu, mopa ni-i tu
maszang lopa ko tu maqtu patunqgolta tuhanus taqu tu na mundiip tantungu,
lusga maszang is tisga mundiip tantungu ka, manahipdengaz a tantungu-an
a, tinsuu kilimkilim i na ispaka-un nai ta, mopa ma-aq is tantungu-an i
pakasvala-an nait kattutuszang a manahipdengaz salaz, lau gau naip ispataz i
babu mapaka-un, ma-aq a kinitda-an tu titi ka ni-i tu dempusun, aminun

Ispahadas nai ta. Minopa ta gabas mita ka sin-iqumis.

